
I Zitellucci
Dimmu per voi i zitellucci
Longhi tirati vicinu à le mamme
U corpu gonfiu di sete è di fame
Dimmu da oghje salvemu li tutti.

Dimmu per voi i zitellucci
Sclusi di vita in la lingua nustrale
In casa è fora è in l’andacci à le scole
Dimmu da oghje salvemu li tutti.

Dimmu per voi i zitellucci
Una canzona puru bella ùn basta
E mani manse mettimu le in pasta
I versi umani cantemu li tutti.

U ricusemu issu mondu vanu
S’ell’ùn si sparte u so pan’di granu
U ricusemu issu mondu vanu
S’ellu dissuchja i fiori di veranu.

Cusì faremu u mondu sanu
Chì sapia sparte u so pan’di granu
Cusì faremu u mondu sanu
Bellu di tutti i fiori di veranu.

